
(շրջել)

Ներկայացուցիչ Ունենալու Ձեր Իրավունքը

Դուք կարող եք Սոցիալական Ապահովության հետ 
ձեր հարցերը լուծել ձեր ներկայացուցիչի, օրինակ՝ 

փաստաբանի, միջոցով։ Մենք ձեր ներկայացուցիչի 
հետ կաշխատենք այնպես ինչպես ձեզ հետ։

Ձեր պաշտպանության համար շատ դեպքերում 
ներկայացուցիչը Ձեզնից վճար գանձելու կամ 
ստանալու իրավունք չունի՝ առանց մեր գրավոր 
հավանությունն ստանալու։ Այնուամենայնիվ, Ձեր 
ներկայացուցիչը կարող է Ձեզնից կանխավճար 
ընդունել այն դեպքում, եթե այն պահվի փոխառության 
կամ դեպոզիտային հաշվում։ 

Թե՛ Ձեր ներկայացուցիչը, թե՛ Դուք 
պատասխանատու եք մեզ ճշգրիտ տեղեկություններ 
տրամադրելու համար։ Գիտակցաբար և մտադրված 
սուտ տեղեկություններ տրամադրելն անօրինական է և 
ենթակա քրեական հետապնդման։

Ինչ կարող է անել ներկայացուցիչը

Ձեր նշանակած ներկայացուցիչը կարող է 
ներկայացնել Ձեզ Սոցիալական ապահովության 
վարչությունում՝ 

•	 Տեղեկություններ ստանալ ձեր Սոցիալական 
Ապահովության հաշուեցույցից.

•	 Օգնել ձեզ ստանալու ձեր հիվանդության 
պատմությունը կամ ձեր պահանջը հիմնավորող 
տեղեկություններ.

•	 Ձեզ հետ կամ ձեր փոխարեն հաճախել 
մեր աշխատակիցների հետ նշանակված 
հարցազրույցներին, հանդիպումներին, եւ 
ունկնդրություններին.

•	 Պահանջել հարցի վերաքննարկում եւ 
վերատեսություն, դատաւորի կամ դատական 
խորհրդի կողմից եւ

•	 Օգնել ձեզ եւ ձեր վկաներին դատաւորի 
ունկնդրության պատրաստվելու եւ 
հարցափորձելու ցանկացած վկայի։

Ձեր ներկայացուցչը նաեւ ստանում է ձեր 
նամակների օրինակները եւ իմանում ձեր պահանջի 
կապակցությամբ լրիվ տեղեկությունները։

Ինչպես ընտրել ներկայացուցիչ

Դուք կարող եք որպես ներկայացուցիչ ընտրել 
փաստաբանի կամ մեկ այլ որակավորված 
մասնագետի։ Դուք կարող եք նաեւ մեկից ավելի 
ներկայացուցիչ ունենալ։ Սակայն ձեզ չի կարող 
ներկայացնել մի անձ, որին նախկինում արգիլվել է 
ներկայացնել այլ անձ Սոցիալական Ապահովության 
Վարչության մոտ, կամ ըստ օրենքի, իրավասու չե 
ներկայացուցիչի պատասխանատվությունները կրելու։

Որոշ կազմակերպություններ կարող են օգնել Ձեզ 
ներկայացուցիչ գտնել, կամ իրենց պահանջներին 
բավարարելու դեպքում՝ Դուք կարող եք անվճար 
իրավաբանական ծառայություններ ստանալ։ Որոշ 
փաստաբաններ համաձայն են վճարում ստանալ 
միայն ձեր նպաստը սկսելուց ետք։ Սոցիալական 

Ապահովության ձեր տեղական գրասենյակում կա այն 
կազմակերպությունների ցուցակը, որոնք կարող են 
օգնել ձեզ ներկայացուցիչ գտնելու հարցով։

Դուք կարող եք որպես ներկայացուցիչ նշանակել 
ընկերություն, կորպորացիա կամ այլ տեսակի 
կազմակերպություն ներկայացնող մեկ կամ մի քանի 
անձանց, սակայն չեք կարող նշանակել ընկերությանը, 
կորպորացիային կամ կազմակերպությանը։

Ներկայացուցիչ ընտրելուց հետո՝ դուք պետք է 
մեզ անմիջապես գրավոր կերպով տեղյակ պահեք։ 
Այդ անելու համար՝ վերցրեք SSA-1696-U4՝ Appointment 
of Representative (Ներկայացուցիչ Նշանակելու 
դիմումնագիրը) մեր կայքէջից, www.socialsecurity.gov 
կամ Սոցիալական Ապահովության որեւէ 
գրասենյակից։

Դուք պետք է ներկայացնեք Ձեր նշանակած անձի 
անունը և ստորագրեք Ձեր անվան դիմաց։ Եթե տվյալ 
անձը փաստաբան չէ, ապա նա նույնպես պետք է 
ստորագրի ձևաթուղթը։

Ի՞նչ վճարում կարող է պահանջել ձեր 
ներկայացուցիչը

Իր ծառայությունների փոխարեն վճարում 
ստանալու համար։ ձեր ներկայացուցիչը նախ պետք է 
մեզ վճարման համաձայնագրություն կամ վճարման 
խնդրագիր ներկայացնե։

Ձեր ներկայացուցիչը չի կարող մեր թույլատրած 
վճարից ավելի գումար գանձել Ձեզանից։ Եթե 
Դուք կամ Ձեր ներկայացուցիչը համաձայն չէ մեր 
սահմանած վճարին, ապա Ձեզնից յուրաքանչյուրը 
կարող է խնդրել, որ այն վերանայենք։

Առանց մեր թույլտվության վճար գանձող 
կամ ստացող կամ մեր թույլատրած գումարից 
ավելի գանձող կամ ստացող ներկայացուցչի 
գործունեությունը կարող է կասեցվել։ Նրան կարող 
է արգելվել ներկայացնել որևէ մեկին Սոցիալական 
ապահովության վարչությունում։ Ի վերջո, նրա հանդեպ 
կարող է քրեական գործ հարուցվել։

Ներկայացնել վճարման 
համաձայնագրություն

Եթե դուք եւ ձեր ներկայացուցիչը գրավոր 
համաձայնագրություն եք կնքել վճարման մասին, 
ձեր ներկայացուցիչը կարող է վավերացում խնդրել 
որեւէ մի ժամանակ՝ ձեր պահանջի որոշման 
ընթացքում։ Սովորաբար մենք վավերացնում ենք 
համաձայնագրությունը եւ գրավոր ձեւով հայտնում 
ձեզ, թե որքան վճարմունք կարող է ստանա ձեր 
ներկայացուցիչը, եթե՝ 

•	 համաձայնագրությունը ստորագրված է ձեր եւ ձեր 
ներկայացուցիչի կողմից.

•	 ձեր պահանջն ընդունվում է եւ որոշվում է ձեզ 
վճարել սպասման ծամանակի ընթացքում 
հաւաքված նպաստը եւ

Ներկայացուցիչ Ունենալու Ձեր Իրավունքը

http://www.socialsecurity.gov


•	 համաձայնված գումարը չի գերազանցում ձեր 
հաւաքված նպաստի 25 տոկոսը կամ 6,000 դոլար՝ 
որը որ ավելի քիչ է։

Վճարի պայմանագրին հավանություն չտալու 
դեպքում մենք գրավոր կծանուցենք Ձեզ և Ձեր 
ներկայացուցչին։

Ներկայացնել վճարման խնդրագիր
Իր ծառայությունների փոխարեն վճարում 

ստանալու համար՝ ձեր ներկայացուցիչը կարող է 
մեզ վճարման խնդրագիր ներկայացնել։ Այդ գրավոր 
դիմումի մեջ պետք է մանրամասնորեն նշվի, թե ձեր 
ներկայացուցիչը որքան ժամանակ է տրամադրել 
իր մատուցած յուրաքանչյուր ծառայության համար։ 
Ձեր ներկայացուցիչը պետք է ձեզ տա վճարման 
խնդրագիրը եւ դրա հետ կցված յուրաքանչյուր 
ծախսերի փաստաթուղթը։ Եթե Դուք համաձայն չեք 
պահանջվող վճարին կամ ծանուցման մեջ նշված 
տվյալներին, դիմեք մեզ 20 օրվա ընթացքում։ Մենք 
կսահմանենք ներկայացուցչի ծառայության դիմաց 
վճարի ողջամիտ գումար և գրավոր կտեղեկացնենք 
մեր թույլատրած վճարի չափը։

Որքան եք դուք վճարում
Սոցիալական Ապահովության կողմից վավերացած 

գումարը միյակ հատուցումն է որ ձեր Ներկայացուցիչը 
պետք է ստանա՝ իր ծառայությունների համար, 
նոյնիսկ եթե դուք որոշել եք նրա ավելի վճարել։ 
Սակայն ձեր ներկայացուցիչը կարող է նաեւ, առանց 
մեր վավերացման, ձեզանից դրամ գանձել անձնական 
այլ ծախսերի համար, օրինակ հիվանդության 
փաստաթղթեր ստանալու համար։

Եթե ձեզ փաստաբանն է ներկայացնում (կամ մի այլ 
ընդունելի անձ), մենք սովորաբար ետ ենք պահում ձեր 
հաւագված նպաստի 25 տոկոսը (բայց ոչ ավելի)։ Մենք 
այդ գումարից վճարում ենք փաստաբանին եւ ձեզ 
ուղարկում մնացած գումարը։

Երբեմն անհրաժեշտ է որ դուք ուղղակի վճարեք 
ձեր ներկայացուցչին։ Դա կարող է լինել հետեւյալ 
դեպքերում.

•	 Դուք պետք է վճարեք տարբերությունը եթե մեր 
ետ պահած գումարը (ձեր հաւագած նպաստներից) 
աւելի պակաս է քան մեր վավերացուցած կամ 
փաստափանին վճարած գումարը,

•	 Դուք պետք է վճարեք ամբողջ գումարը, եթե՝ 

−	 Մենք ուղղակի չենք կարող ձեր 
ներկայացուցիչը վարձատրել.

−	 Սպասման շրջանի հաւագված գումարից 
(նոյնիսկ Լրացուցիչ Ապահովության 
Եկամուտից) 25 տոկոսը ետ չենք պահած. կամ

−	 Ձեր փաստաբանը ժամանակին դիմել է 
մեզ վճարվելու համար, բայց մենք ձեզ ենք 
ուղարկել այն գումարը, որը պետք է պահէինք 
եւ վճարէինք նրան։

Դուք նաեւ պետք է վճարեք ձեր ներկայացուցիչի 
անձնական այլ ծախսերը՝ օրինակ հիվանդության 
փաստաթղթեր ստանալու համար վճարված ծախսերը։

Եթե այլ անձ է վճարում ձեր 
ներկայացուցիչին

Եթե նոյնիսկ ձեր փոխարեն որեւէ այլ անձ 
է վճարելու ձեր ներկայացուցիչին (օրինակ՝ 
ապահովագրության ընկերություն), մենք պետք 
է վավերացնենք վճարվելիք գումարը, բացի այն 
դեպքերում եթե՝ 

•	 Դուք և Ձեր բոլոր լրացուցիչ նպաստառուները 
չունեք որևիցե ուղղակի կամ անուղղակի 
պարտավորություն՝ ներկայացուցչին կամ որևէ 
այլ անձի՝ ամբողջովին կամ մասնակիորեն 
ծառայության կամ ծախսերի դիմաց վճարելու, և

•	 դա շահ չհետապնդող կազմակերպություն է կամ 
դաշնակցային, նահանգային, կոմսային կամ 
քաղաքային գործակալություն է, որը վճարվելու է 
պետական գանձարանից եւ

•	 Ձեր ներկայացուցիչը մեզ գրավոր կերպով տեղյակ 
է պահում, որ դուք ոչ մի վճարում չեք կատարելու։

Եթե դուք վերաքննության դիմում եք 
անում դաշնակցային դատարանում

Դատարանը կարող է Ձեր փաստաբանին 
ողջամիտ վճար թույլատրել։ Մեր կողմից այդ վճարի 
թույլատրման անհրաժեշտություն չկա։ Վճարը չի 
գերազանցի դատարանի որոշման արդյունքում 
սահմանված՝ բոլոր չվճարված նպաստների 25 տոկոսը։ 
Ձեր փաստաբանը չի կարող որևէ լրացուցիչ վճար 
գանձել՝ դատարանում Ձեզ այլ ծառայություններ 
մատուցելու համար։

Ինչպես կապ հաստատել Սոցիալական 
ապահովության վարչության հետ

Լրացուցիչ տեղեկություններ ստանալու և մեր 
հրապարակումների կրկնօրինակները գտնելու 
համար այցելեք մեր կայքը՝ www.socialsecurity.gov 
կամ զանգահարեք անվճար հեռախոսահամարով 
1-800-772-1213 (խուլ կամ թույլ լսողությամբ 
անձինք կարող են զանգահարել հեռատիպի 
համարով՝ 1-800-325-0778)։ Մենք պահպանում ենք 
բոլոր հեռախոսազանգերի գաղտնիությունը։ Եթե 
իսպանախոս եք, ապա սեղմեք 2։ Մյուս բոլոր լեզուների 
համար սեղմեք 1, սպասեք գծի վրա և լուռ մնացեք 
անգլերեն ինքնաշխատ հուշումների ժամանակ, մինչև 
ներկայացուցիչը կպատասխանի։ Ներկայացուցիչը 
կկապվի թարգմանչի հետ, ով կօգնի պատասխանել 
Ձեր զանգին։ Թարգմանչի ծառայություններն 
անվճար են։ Մենք կարող ենք պատասխանել Ձեզ 
հետաքրքրող հարցերին առավոտյան ժամը 7-ից մինչև 
երեկոյան ժամը 7-ը, երկուշաբթի-ուրբաթ օրերին։ 
Անգլերեն տեղեկություններ կարող ենք տրամադրել 
ինքնաշխատ հեռախոսային ծառայության միջոցով՝ 
օրական 24 ժամ։

Ուզում ենք նաեւ վստահ լինել թէ դուք ստանում եք 
ճշգրիտ տեղեկություն ու հարգալից ծառայություն։ Այդ 
պատճառով, Սոցիալական Ապահովության երկրորդ 
ներկայացուցիչ մը հսկում է որոշ հեռախոսազանգեր։

